
1 Sjálfsmat skóla

Á öllum grunnskólum hvílir sú skylda að leggja með skipulegum hætti mat á starfsemi sína. Í 49. grein grunnskólalaga segir: 

Sérhver grunnskóli innleiðir aðferðir til að meta skólastarfið, þar á meðal kennslu- og stjórnunarhætti, samskipti innan skólans og tengsl við aðila utan skólans. Á fimm ára fresti skal að frumkvæði menntamálaráðuneytisins gerð úttekt á sjálfsmatsaðferðum skóla.

Í upplýsingabæklingi menntamálaráðuneytisins um sjálfsmat skóla kemur fram að 

Við það er miðað að sjálfsmat nái á einhverju stigi til allra þátta skólastarfsins, s.s. stjórnunarhátta, faglegra þátta í starfi kennaraog annarra starfsmanna, stefnumörkunar, endurmenntunar, samstarfs og samskipta kennara, nemenda og foreldra, námsárangurs nemenda, vinnuanda og tengsla við stoðkerfi skólans og við samfélagið (bls. 7).
Þessi skýrsla um sjálfsmat í Réttarholtsskóla tekur til eftirtalinna þátta:

· stjórnunar og stefnumótunar,

· náms og kennslu,

· líðanar,

· samskipta,

Mat á jafn fjölmennum og fjölþættum vinnustað og grunnskóli er getur verið endalaust verkefni og  ávallt hægt að fara nánar í saumana á einstökum atriðum. Vorið 2007 var gerð úttekt á sjálfsmatsaðferðum Réttarholtsskóla af aðilum á vegum menntamálaráðuneytisins. Þar voru sjálfsmatsaðferðir skólans taldar uppfylla viðmið ráðuneytisins á nær öllum sviðum. Það er von okkar að með þessari skýrslu hafi verið ráðin bót á því sem upp á þótti vanta.

Skýrslan er unnin af Hilmari Hilmarssyni skólastjóra og Guðnýju Soffíu Marinósdóttur deildarstjóra.

2 Réttarholtsskóli

Réttarholtsskóli er unglingaskóli, við hann stunda nám nemendur í 8. – 10. bekk grunnskóla. Skólinn er svokallaður safnskóli og nemendur hafa flestir ýmist verið í Breiðagerðisskóla eða Fossvogsskóla áður en þeir setjast í Réttarholtsskóla. Nemendafjöldi skólaárið 2007-08 er 363 en gert er ráð fyrir að skólaárið 2008-09 verði fjöldi nemenda kominn niður í 314 og skólárið 2010-11 verði þeir 274.

Húsnæði skólans samanstendur af þremur húsum. Aðalskólahúsið var byggt á árunum 1956-1970 og í því eru 17 kennslustofur auk sérkennslurýmis, bókasafns, stjórnunarálmu, eldhúss og samkomusalar. Verkgreinahús var byggt árið 1972 og í því er aðstaða til kennslu heimilsifræði, smíða og textílmenntar. Stórt íþróttahús er við skólann, byggt 1967. Almennt má segja um húsnæðið að það ber það með sér að vera ekki nýtt af nálinni og margvísleg viðhaldsverkefni blasa við.

Skólinn er vel tækjum búinn.

Kennarar við skólann skólaárið 2007-08 eru 30, aðrir starfsmenn eru 16 auk skólastjóra og aðstoðarskólastjóra. Námsráðgjafi er í 100% starfi og deildartjóri upplýsingatækni í 75% starfi.

Árlega gefur skólinn út handbók með upplýsingum fyrir nemendur og foreldra. Annars eru upplýsingar um skólastarfið fyrst og fremst birtar á vefsíðu skólans: www.retto.is. 

3 Tilgangur matsins

Tilgangur innra mats skólans er að vera grundvöllur skólaþróunar. Matinu er ætlað að leiða í ljós hvernig skólanum hefur tekist að nálgast ýmis viðmið (sjá 4. lið) sem honum eru sett og/eða hann hann hefur sett sér sjálfur. Þannig er þess vænst að matið leiði í ljós hugsanlega veikleika í starfsemi skólans en einnig draga fram styrkleika.

4 Hver eru viðmiðin? 

Þau viðmið um skólastarf sem lögð verða til grundvallar eiga sér tvenns konar uppruna: stefnumótun Reykjavíkurborgar og stefnumótun Réttarholtsskóla. Hér á eftir er gerð grein fyrir þessum þáttum.

Stefna Reykjavíkurborgar í menntamálum
Menntaráð Reykjavíkur gefur árlega út Stefnu Reykjavíkur í menntamálum. Í stefnunni árið 2007 eru sett fram fimm meginstefnumið:

· Einstaklingsmiðað nám og markviss samvinna.

· Skóli án aðgreiningar.

· Góð andleg, líkamleg og félagsleg líðan.

· Tengsl skóla, foreldra og grenndarsamfélags.

· Sjálfstæðir skólar - jafnræði í umgjörð.

Í stefnu þeirri sem samþykkt var fyrir árið 2008 er að finna svipaða framtíðarsýn þótt orðalagið sé eilítið breytt:

· Nám við hæfi hvers og eins – markviss samvinna

· Skóli án aðgreiningar.

· Jákvæð sjálfsmynd – góð andleg og líkamleg líðan.

· Sjálfstæði skóla – gæði og fagmennska.

· Náin tengs skóla, foreldra og samfélags
Stefnumið Réttarholtsskóla
Réttarholtsskóli hefur sett fram stefnumið sín, jafnt um almenna umgjörð skólastarfsins sem nám og kennslu. 

Skólinn vill tryggja

· að öllum líði vel við leik og störf

· að í starfi skólans sé lögð áhersla á virðingu fyrir einstaklingnum

· að samskipti allra séu góð og að allir eigi rétt á að koma skoðunum sínum og þörfum á framfæri

· að allir fái að njóta sín og rækta hæfileika sína

· að nemendur fái kennslu við sitt hæfi og læri árangursrík vinnubrögð

· jákvætt félagsstarf unglinganna á ýmsan hátt og undirbúning undir virkt og ábyrgt hlutverk í samfélaginu

· gott samstarf milli heimila og skóla.
Við skipulag náms og kennslu er fjölbreytni höfð að leiðarljósi. Að því er stefnt

· að skipuleggja nám og kennslu þannig að þess sé gætt að örva skilning, rökhugsun og sköpunargáfu nemenda

· að námið í skólanum taki mið af fyrri þekkingu nemenda og tengist reynsluheimi þeirra

· að gefa nemendum kost á vali um námsreinar og viðfangsefni

· að beita fjölbreytilegum kennsluaðferðum og stuðla að því að nemendur geti nýtt sér sterkar hliðar sínar og/eða eflt veikar hliðar, jafnframt því sem þeim gefst tækifæri til samvinnu við aðra nemendur

· að tryggja að verkefni höfði jöfnum höndum til pilta og stúlkna

· að sjá nemendum fyrir námsefni við hæfi

· að beita margvíslegum aðferðum við námsmat til að tryggja að nemendur geti komið þekkingu sinni á framfæri á þann hátt sem hentar þeim

· að jafnframt mati kennara á námsárangri nemenda meti nemendur sjálfir frammistöðu sína og verklag í því skyni að auðvelda þeim að vera virkir og ábyrgir í þekkingarleit sinni

· að nýta upplýsingatækni í öllum námsgreinum.

5 Matsspurningar og gagnaöflun

Með tilliti til þeirra viðmiða sem grein er gerð fyrir í kaflanum hér á undan eru settar fram eftirtaldar matsspurningar

1) Er stjórnun skólans skýr og skilvirk?

2) Er námsárangur í samræmi við  það sem vænta má?

3) Finna nemendur fyrir vellíðan og öryggi í skólanum?

4) Eru kennsluaðferðir og mat á námi til þess fallin til að mæta ólíkum einstaklingum og bæta stöðugt árangur?

5) Ríkir góður starfsandi innan skólans?

6) Er skólinn í góðum tengslum við grenndarsamfélagið og aðila sem hann á í samstarfi við?

Gögn sem nýtt voru til að svara þessum spurningum voru að hluta til frá utanaðkomandi aðilum en einnig aflaði skólinn sjálfur gagna með spurningalistum sem lagðir voru fyrir foreldra, nemendur og starfsfólk.
Gögn frá utanaðkomandi aðilum:

· Fræðslumiðstöð Reykjavíkur. 2004. Viðhorf foreldra til Réttarholtsskóla.

· Menntasvið Reykjavíkurborgar. 2006. Viðhorf forráðamanna nemenda. Réttarholtsskóli.

· Fræðslumiðstöð Reykjavíkur. 2005. Vinnustaðagreining.

· Menntasvið Reykjavíkurborgar. 2007. Vinnustaðagreining

· Námsmatsstofnun. 2003. Samræmd próf í 10. bekk árið 2003. Meðaleinkunnir skóla 2003. Meðaltal þriggja ára, 2001-2003.

· Námsmatsstofnun. 2004.: Samræmd próf í 10. bekk 2004. Meðaleinkunnir skóla.

· Námsmatsstofnun. 2004. Samræmd próf í 4., 7. og 10. bekk. Meðaleinkunnir skóla. Ný framsetning. Grunnskólaeinkunn og framfarastuðull.

Gögn sem skólinn aflaði sérstaklega:

· Spurningalisti lagður fyrir foreldra um líðan nemenda, samskipti við skólann o.fl. 2006.

· Spurningalistar lagðir fyrir nemendur um líðan, samskipti o.fl. 2005 og 2007.

6 Niðurstöður

I. Er stjórnun skólans skýr og skilvirk?

Hvað segja foreldrar?

Í könnun Fræðslumiðstöðvar á viðhorfum foreldra til skólans sem gerð var í apríl – júní 2004 voru nokkrar spurningar sem nota má til að nálgast svar við þessari spurningu. 93,4% foreldra segjast vera annað hvort mjög ánægð eða frekar ánægð með skólann. 94,6% segjast telja skólanum mjög vel eða frekar vel stjórnað.

Í janúarmánuði árið 2005 lagði skólinn spurningakönnun fyrir foreldra á foreldradegi. Fjöldi svarenda var 133. Í þeirri könnun voru nokkrar spurningar sem hér geta komið að gagni.

92,06% segjast mjög ánægð eða frekar ánægð með skólastarfið þegar á heildina er litið

91,06% segjast telja skólanum mjög vel eða frekar vel stjórnað

2006 lagði Menntasvið aftur könnun fyrir foreldra. Þá voru niðurstöður sem hér segir; 81,5% foreldra eru mjög ánægð eða ánægð með skólann. 88,1% telja skólanum mjög vel eða frekar vel stjórnað.

Niðurstöður þessara þriggja kannana eru dregnar saman í mynd 1.

Mynd 1

Minni ánægja kemur fram með skólann og stjórnun hans 2006 en 2004. Ekki er augljóst í fljótu bragði hvernig skýra megi þennan mun. Þess má þó geta að sama tilhneiging kom fram í könnunum Menntsviðs í öðrum skólum borgarinnar. Áhugavert væri að kanna þessa þætti nánar, t. d. með sérstökum rýnihópi sem í væru nokkrir foreldrar.

Hvað segja starfsmenn?
Árin 2005 og 2007 var lögð fyrir alla starfsmenn borgarinnar og þar með starfsmenn  Réttarholtsskóla svokölluð vinnustaðagreining en það er greiningartæki sem ætlað er að afla upplýsinga svo bregðast megi við áskorunum og halda í styrkleika stofnana. Úrvinnsla könnunarinnar er með þeim hætti að viðbrögð starfsmanna við tiltekinni fullyrðingu skipa stofnuninni á tiltekið samanburðarbil varðandi viðkomandi þátt. 

Samanburðarbilin eru sem hér segir:

Styrkleikabil: Fullyrðing fær meðaleinkunnina 4,2 eða hærra á kvarðanum 1-5

Starfshæft bil: Fullyrðing fær meðaleinkunnina 3,7-4,19 eða hærra á kvarðanum 1-5

Aðgerðabil: Fullyrðing fær meðaleinkunnina 3,69 eða lægra á kvarðanum 1-5

Þar sem stofnunin lendir á aðgerðabili má ætla að sá þáttur þurfi skoðunar við og að hann hafi letjandi áhrif á þjónustuvilja og starfsánægju starfsfólks. 

Í töflu 1 eru niðurstöður úr þessum tveimur könnunum.

Tafla 1

	
	2005
	2007

	Ég veit til hvers er ætlast af mér í starfi


	4,36
	4,47

	Álit mitt skiptir máli í vinnunni


	3,94
	4,19

	Á sl. sex mánuðum hefur yfirmaður minn rætt við mig 

um frammistöðu mína í starfi


	4,03
	3,61

	Ég fæ fullnægjandi upplýsingar um mikilvæga atburði 

og breytingar innan míns skóla


	3,26


	3,74



	Mínum vinnustað er vel stjórnað


	4,06
	4,26

	Næsti yfirmaður minn hrósar mér fyrir vel unnin störf


	3,74
	4,05

	Ég treysti næsta yfirmanni mínum vel


	4,15
	4,45

	Yfirmaður minn drífur verkefni áfram


	4,16
	4,29

	Á heildina litið er ég ánægð(ur) með minn vinnustað/skóla

sem vinnuveitanda


	4,28


	4,47




Ekki verður annað sagt en útkoma skólans á þessum könnunum sé góð. Langflestar fullyrðingarnar eru á styrkleikabili eða starfshæfu bili og fram kemur almenn ánægja starfsmanna með vinnustaðinn. Lægstu gildin eru við atriði sem snerta samtöl yfirmanna við starfsmenn um frammistöðu í starfi og upplýsingaflæði. Þessa þætti þarf að kanna nánar og leita leiða til úrbóta.

.

II. Er námsárangur í samræmi við það sem vænta má?

Til að svara þessari spurningu er stuðst við árangur nemenda á samræmdum prófum við lok 10. bekkjar. Einkunnum allra skóla í landinu er normaldreift á kvarðann 0 – 60 og landsmeðaltal er því í öllum tilvikum 30. í töflum 2 – 4 má lesa árangur skólans árin 2004 – 2006. Þegar skýrslan er skrifuð liggja enn ekki fyrir niðurstöður fyrir vorið 2007. 

Tafla 2

Samræmd próf í 10. bekk vorið 2004 

Meðaleinkunnir skóla

	
	Landsmtal
	Rvík suður
	Rvík norður
	Réttarholtssk.
	+/- landsmt

	Íslenska
	30
	31,8
	30,6
	31,8
	+1,8

	Stærðfræði
	30
	31,1
	31,6
	31,3
	+1,3

	Danska
	30
	33,1
	30,6
	32,3
	+2,3

	Enska
	30
	32,2
	31,9
	33,0
	+3,0

	Náttúrufræði
	30
	34,9
	31,4
	41,3
	+11,3

	Samfélagsgr.
	30
	33,1
	31,8
	31,5
	+1,5


Tafla 3

Samræmd próf í 10. bekk vorið 2005 

Meðaleinkunnir skóla 

	
	Landsmtal
	Rvík suður
	Rvík norður
	Réttarholtssk.
	+/- landsmt

	Íslenska
	30
	32,2
	31,3
	33,7
	+3,7

	Stærðfræði
	30
	31,0
	31,8
	32,8
	+2,8

	Danska
	30
	32,7
	31,1
	33,1
	+3,1

	Enska
	30
	31,1
	31,9
	33,5
	+3,5

	Náttúrufræði
	30
	35
	33
	42,0
	+12,0

	Samfélagsgr.
	30
	32
	31,8
	31,5
	+1,5


Tafla 4

Samræmdar einkunnir í 10. bekk vorið 2006 

Meðaleinkunnir skóla

	
	Landsmtal
	Reykjavík
	Réttarholtssk.
	+/- landsmt

	Íslenska
	30
	30,5
	31,0
	+1,0

	Stærðfræði
	30
	30,7
	31,8
	+1,8

	Danska
	30
	31,1
	34,5
	+4,5

	Enska
	30
	31,0
	31,6
	+1,6

	Náttúrufræði
	30
	32,4
	38,3
	+8,3

	Samfélagsgr.
	30
	31,3
	29,3
	-0,7


Tafla 5

Samræmdar einkunnir í 10. bekk vorið 2007

Meðaleinkunnir skóla

	
	Landsmtal
	Reykjavík
	Réttarholtssk.
	+/- landsmt

	Íslenska
	30
	30,8
	31,1
	+1,1

	Stærðfræði
	30
	30,8
	32
	+2,0

	Danska
	30
	31,0
	31
	+1,0

	Enska
	30
	31,3
	32,6
	+2,6

	Náttúrufræði
	30
	33,1
	38.9
	+8.9

	Samfélagsgr.
	30
	31,8
	33
	+3,0


Tafla 6

Samræmdar einkunnir í 10. bekk vorið 2008 

Meðaleinkunnir skóla

	
	Landsmtal
	Reykjavík
	Réttarholtssk.
	+/- landsmt

	Íslenska
	30
	31,2
	29,2
	-0,8

	Stærðfræði
	30
	31,2
	28,7
	-1,3

	Danska
	30
	31,5
	25,8
	-4,2

	Enska
	30
	31,5
	28,7
	-1,3

	Náttúrufræði
	30
	33,2
	36,2
	+6,2

	Samfélagsgr.
	30
	32,3
	29,7
	-0,3


Úr töflum 2 – 6 má lesa að fram til ársins 2008 er árangur nemenda skólans í öllum tilvikum nema einu (samfélagsgreinar vorið 2006) yfir landsmeðaltali. Skólinn er líka í flestum tilvikum hærri en meðaltal annarra skóla í Reykjavík. Vorið 2008 eru niðurstöður með allt öðrum hætti í öllum greinum nema náttúrufræði. Viðhlítandi skýring á þessu er vandfundin en endurtekin kennaraskipti í sumum greinum kunna að hafa haft sitt að segja. Allt kapp verður að leggja á að þessi saga endurtaki sig ekki vorið 2009 en því miður mun ekki fást samanburður við þessar tölur í dönsku, náttúrufræði og samfélagsfræði þar sem ný grunnskólalög gera ekki ráð fyrir samræmdum prófum í þessum greinum hér eftir.

Til að svara spurningunni sem hér er sett fram, þ.e.a.s. hvort námsárangur sé í samræmi við það sem vænta má, verða menn að gera sér í hugarlund hvers sé eðlilegt að vænta. Í því sambandi er vert að hafa í huga að skólinn nýtur þess að vera unglingaskóli með stóra árganga og á því auðveldara en ýmsir aðrir skólar með að bjóða kennurum kennslu í þeim greinum sem þeir hafa sérhæft sig í. Stærð árganga auðveldar skólanum líka að bjóða nemendum upp á ólíka námshópa eftir því hvernig þeir eru staddir í einstökum námsgreinum. Segja má að góður árangur skólans á samræmdum prófum endurspegli þetta en spyrja má hvort hér megi gera enn betur. Það vekur óneitanlega athygli að árangur í náttúrufræði er sýnu bestur.

Meðaltöl segja oft takmarkaða sögu og því er dreifing einkunna á samræmdum prófum einnig nýtt til að leggja mat á námsárangur í skólanum. 

Tafla 7 

Hlutfall (%) nemenda með einkunn < 5 á samræmdum prófum 2004-2008. Í svigum eru tölur fyrir allt landið.

	
	2004
	2005
	2006
	2007
	2008

	Íslenska
	5,2 (7,9)
	5 (12.3)
	13 (14,6)
	14 (15,4)
	9,5(11,4)

	Stærðfræði
	29,4 (34,7)
	15,3 (30,7)
	33 (38,8)
	26 (31,6)
	34,1(33,7)

	Danska
	11 (20,3)
	6,8 (18,8)
	8,7 (19,2)
	15 (13,9)
	27,6(19,7)

	Enska
	4.2 (13.3)
	3.2 (8,1)
	8,7 (16,1)
	2,5 (8,9)
	10,1(9,3)

	Náttúrufræði
	2,3 (21,6)
	0 (21,6)
	3.3 (21,3)
	8,5 (20,6)
	11,6(31,7)

	Samfélagsfræði
	9.3 (18,1)
	14,7 (21,7)
	13,9 (19,9)
	25,6 (32,6)
	4,3(22,3)


Á töflu 7 sést hlutfall þeirra nemenda sem hlotið hafa lægri einkunn en fimm á árunum 2004-08. Það er ánægjulegt að sjá að í Réttarholtsskóla fá alla jafna umtalsvert færri nemendur lægri einkunn en 5 en landsmeðaltal segir til um. Munurinn í náttúrufræði er svo mikill að hann þarfnast nánast sérstakrar skýringar. Árið 2008 sker sig reyndar úr í þessari töflu eins og áður hefur komið fram.

Það hversu hlutfallslega fáir nemendur eru með lágar einkunnir bendir til að skólanum hafi tekist vel til við kennslu þeirra nemenda sem í vök eiga að verjast í námi. 

Tafla 8

Hlutfall (%) nemenda með einkunn > 7,5 á samræmdum prófum 2004-2008. Í svigum eru tölur fyrir allt landið.

	
	2004
	2005
	2006
	2007
	2008

	Íslenska
	35 (25,3)
	34 (24,3)
	24,5 (21,1)
	24,5 (18,6)
	26,8(25,2)

	Stærðfræði
	40 (25,7)
	37,7 (31,7)
	29,8 (21,7)
	37,7 (29,2)
	23,2(23,2)

	Danska
	47,7 (31,1)
	34,5 (25,1)
	30,8 (19,3)
	17,2 (23,5)
	11,4(22)

	Enska
	57,3 (41,4)
	59,5 (44)
	39,1 (32,3)
	52,1 (39)
	32,6(30.6)

	Náttúrufræði
	75 (23)
	60,8 (17,8)
	44,3 (16,4)
	55,3 (21)
	23,2(10,8)

	Samfélagsfræði
	31,2 (20,1)
	8,8 (10.1)
	14 (13,3)
	18 (9,6)
	8,7(13,6)


Úr töflu 8 má lesa hversu hátt hlutfall nemenda skólans fær einkunnirnar 8 – 10 og í svigum er samanburður við allt landið. Þar sést að allajafna fá umtalsvert fleiri nemendur Réttarholtsskóla þessar einkunnir en landsmeðaltal gefur til kynna. Þegar á allt er litið má hiklaust halda því fram að námsárangur nemenda eins og hann mælist á samræmdum prófum sé góður. Þetta á í aðalatriðum líka við um árið 2008 þótt meðaltalsárangur nemenda skólans væri þá undir landsmeðaltali í flestum greinum.

III. Finna nemendur fyrir vellíðan og öryggi í skólanum?

Hvað segja foreldrar?
Í áður nefndum könnunum Fræðslumiðstöðvar (2004) og Menntasviðs (2006) eru foreldrar spurðir hvort þeir telji börnum sínum líða vel  í skólanum við ýmsar aðstæður (í kennslustundum, í búningsklefa o. s. frv.) Svörin liggja öll á bilinu 4,2 – 4,5 á kvarðanum 1- 5. Aðrar spurningar þar sem líðan nemenda kemur við sögu eru t. d. um

· viðmót umsjónarkennara í samskiptum við barnið

· samskipti starfsfólks við barnið

· almenna umönnun barnsins

· gæslu á göngum. 

Mynd 2

Á mynd 2 eru niðurstöður þessara kannana settar fram. Út úr svörunum má lesa að foreldrar séu almennt þeirrar skoðunar að börnum þeirra líði vel í skólanum og finni þar til öryggis. Athygli vekur að í öllum tilvikum hefur einkunnin þó lækkað frá árinu 2004 til ársins 2006.

Í könnun sem skólinn lagði fyrir foreldra í janúar 2006 segjast 40% foreldra telja að barni þeirra líði alltaf vel í skólanum; 55% segjast telja að því líði oftast vel.

Hvað segja nemendur?

Í nóvember 2005 og nóvember 2007 voru lagðar kannanir fyrir nemendur í tengslum við þátttöku skólans í Olweusaráætluninni gegn einelti. Þátttakendur voru í bæði skiptin í kringum 90% nemenda skólans. Niðurstöður þessara kannana má sjá á myndum 3 og 4. Í þessum könnunum kemur fram að yfirgnæfandi meirihluta nemenda líkar vel í skólanum.

Mynd 3

Mynd 4

Í könnuninni 2005 sögðust 0,7% stúlkna höfðu orðið fyrir einelti tvisvar til þrisvar í mánuði eða oftar. 5,1% drengja höfðu orðið fyrir einelti tvisvar til þrisvar í mánuði eða oftar. Alls töldu 3% nemenda skólans að þeir hefðu orðið fyrir einelti tvisvar til þrisvar í mánuði eða oftar.

Í könnuninni 2007 voru samsvarandi tölur þannig: 3,3% stúlkna sögðust hafa orðið fyrir einelti tvisvar til þrisvar í mánuði eða oftar en 2,8% drengja. Alls höfðu 3% nemenda orðið fyrir einelti tvisvar til þrisvar í mánuði eða oftar. Það er sama heildartala og í könnuininni 2005.

Skólinn vinnur gegn einelti eftir svokallaðri Olweusaráætlun og segja má að honum hafi orðið vel ágengt í þeim efnum og einelti og áreiti mælist lágt í samanburði við aðra skóla. Barátta gegn einelti og öðru ofbeldi er endalaus og mikilvægt að hafa hugfast að á bak við þessar tölur á blaði eru einstaklingar og afar brýnt að þeim sé komið til aðstoðar hvort sem þeir eru í hlutverki gerenda eða þolenda. Í viðtölum umsjónarkennara við nemendur er leitast við að ganga úr skugga um hvaða einstaklingar það eru sem svara því játandi að þeir hafi orðið fyrir einelti.

IV. Eru kennsluaðferðir og mat á námi til þess fallin að mæta ólíkum einstaklingum og bæta stöðugt árangur? 

Í könnun á viðhorfum foreldra til skólastarfsins frá árinu 2004 eru nokkrar spurningar sem lúta að kennslunni í skólanum. M. a. eru foreldrar spurðir hversu vel þeim þyki skólinn standa sig í að kenna hinar ýmsu námsgreinar. Svörin koma fram í mynd 5.
Mynd 5

Hér eru vissulega um fjögurra ára gamlar upplýsingar og óvíst hversu víðtækar ályktanir má draga af þeim um kennsluna í skólanum núna. Segja má að eftirsóknarvert væri að næstu skref í sjálfsmati skólans beindust sérstaklega að kennslunni
V. Ríkir góður starfsandi í skólanum?

Vinnustaðagreiningarnar frá árunum 2005 og 2007 sem áður er getið gefa margar vísbendingar um starfsandann í skólanum. Í töflu 3 má lesa svör starfsmanna við þeim spurningum sem hér koma helst til álita. Svo sem áður er getið geta svör við einstökum spurningum fallið á þrjú bil, aðgerðabil, starfshæft bil og styrkleikabil. Heildareinkunn skólans er á styrkleikabili, 4,25.

	
	2005
	2007

	Á heildina litið er ég ánægð(ur) í starfi mínu


	4,25
	4,39

	Ég er stolt(ur) af starfi mínu


	4,51
	4,50

	Yfirmaður minn eða vinnufélagi ber umhyggju fyrir mér sem einstaklingi


	4,20
	4,32

	Álit mitt skiptir máli í vinnunni


	3,94
	4,19

	Ég á góða(n) vin(konu) í vinnunni


	4,18
	4,08

	Mér finnst góður starfsandi á mínum vinnustað/skóla


	3,97
	4,42

	Ég er stolt(ur) af því að vinna á mínum vinnustað/skóla


	4,35
	4,34

	Samstarfsfólk mitt sýnir mér virðingu á mínum vinnustað/skóla


	4,19
	4,37

	Ég get leitað til einhvers á mínum vinnustað/skóla þegar upp koma

vandamál í tengslum við starf mitt


	4,24
	4,45

	Vinnufélagar mínir leggja sig alla fram við að skila vel unnu starfi


	4,30
	3,95

	Hversu mikið eða lítið er vinnuálag þitt


	1,92
	1,97


Þessar niðurstöður benda til almennrar ánægju starfsmanna og góðs starfsanda. Þó eru þarna atriði sem nauðsynlegt er að huga að, svo sem upplifun af miklu vinnuálagi og þótt svörun við fullyrðingunni “Álit mitt skiptir máli í vinnunni” sé á starfhæfu bili er ástæða til að vinna að því að starfsmenn upplifi sterkar að álit þeirra skipti máli. Þá er umhugsunarverð sú lækkun sem orðið hefur á svörun við fullyrðingunni “Vinnufélagar mínir leggja sig alla fram við að skila vel unnu starfi.” 

Starfsmenn upplifa mikið vinnuálag og er það áhyggjuefni sem nauðsynlegt er að greina betur. Eitt af því sem kann að koma þarna til álita er að yfirvinna kennara er í nokkrum tilvikum allmikil.

6. Samantekt.

Niðurstöður þessarar sjálfsmatsskýrslu eru flestar með þeim hætti að telja má þær bera vott um farsælt og árangursríkt skólastarf. Að lokum verða þó tíundaðir þeir þættir sem ástæða virðist til að athuga frekar eða ráða sérstaka bót á.

Stjórnun skólans

Þótt þær mælitölur sem hér eru notaðar bendi til að álit foreldra og starfsmanna á stjórnun skólans sé jákvætt, er eftirtektarverð sú lækkun sem verður á mati foreldra á milli áranna 2004 og 2006. Skólinn mun kalla saman rýnihóp foreldra til að varpa skýrara ljósi á það mál. 

Upplýsingaflæði er þáttur sem hefur tilhneigingu til að koma illa í könnunum á starfsaðstöðu og líðan starfsmanna. Eigi að síður er ástæða til að taka vísbendingar um að þar megi betur gera alvarlega og leita leið til úrbóta.

Vellíðan nemenda

Áfram verður unnið samkvæm Olweusaráætluninni og reglulega fylgst með líðan nemenda og kennarar hvattir til að gera allt sem í þeirra valdi stendur til að félagsleg einangrun nemenda, einelti eða önnur vanlíðan liggi ekki í þagnargildi.

Kennsluaðferðir og mat á námi

Segja má að þau gögn sem liggja til grundvallar mati á þessum þáttum í þessari skýrslu séu fremur fátækleg. Aðalskrifstofa Menntasviðs Reykjavíkur vinnur nú að þróun matstækis sem ætla má að auðveldi skólum að meta þessa þætti. Er hér átti við svokallaðan Skólapúls og mun Réttarholtsskóli nýta sér hann við fyrsta tækifæri.

Vinnuálag

Í vinnustaðagreiningum kemur fram að starfsfólk telur sig vera undir miklu vinnuálagi. Þessi þáttur þarfnast nánari skoðunar, t. d. í samtölum við einstaka starfsmenn.

PAGE  
2

_1250590226

_1255500762

_1250589888

